
тонна балиқ овланган бўлиб, 2016 йилга нисбатан 2021 йилда 
9 941,8 тоннага кўп ёки 35,9 марта кўп балиқ овланган. Шунинг-
дек, Нарпай, Пастдарғом ва Пахтачи туманларида ҳам 2016 
йилга нисбатан 2021 йилда кескин ўсишни кузатиш мумкин. 
Демак, охирги йилларда ушбу туманларда балиқчилик соҳасида 
ярим интенсив ва интенсив усуллардан кенгроқ фойдаланиш 
орқали кўпроқ балиқ етиштирилмоқда.

Жомбой ва Тойлоқ туманларида эса аксинча 2016 йилга 
нисбатан 2021 йилда бу соҳада пасайиш кузатилган. Жомбой 
туманида 2016 йилда 193,7 тонна балиқ овланган бўлса, 2021 
йилда 109,2 тонна балиқ овланган бўлиб, 2016 йилга нисбатан 
2021 йилда 84,5 тоннага кам ёки 43,6 фоизга кам балиқ овлан-
ган. Тойлоқ туманида 2016 йилда 48,4 тонна балиқ овланган 
бўлса, 2021 йилда 39,8 тонна балиқ овланган бўлиб, 2016 
йилга нисбатан 2021 йилда 8,6 тоннага кам ёки 17,8 фоизга 
кам балиқ овланган. Демак ушбу туманлар мева ва сабзавот-
чиликка ихтисослашган туман бўлганлиги сабабли ушбу соҳада 
пасайиш кузатилган.

Қизиқарли томони охирги йилларда Самарқанд шаҳри 
ва Каттақўрғон шаҳарларида ҳам балиқ етиштирилаётгани 
тўғрисида маълумотда келтирилаяпти. Демак, фақат қишлоқ 
хўжалигига ихтисослашган ерларда эмас, балки аҳоли хона-
донларида сунъий бассейнлардан фойдаланган ҳолда ҳам 
балиқ етиштириш мумкин экан. Бу орқали, аҳолининг ўзини-ўзи 
банд қилиши таъминланади, аҳоли овқатланиш таомномасида 
таркибий ўзгаришларни вужудга келтириб, турмуш тарзини 
ўзгартиришга олиб келади.

Ҳозирда Ўзбекистонда ҳам интенсив усулнинг самарадор-
лик кўрсаткичларини таҳлил қилиш бўйича бир қатор илмий 
изланишлар олиб борилмоқда. Жумладан, илмий тадқиқотчи 
Беглаев Учқун Хуррамовичнинг илмий ишида Қашқадарё ви-
лояти Қарши туманидаги “Намуна балиқчилиги кластер” МЧЖ 
балиқчилик хўжалигида 1 га сув ҳавзасидан балиқ етиштириш-
нинг иқтисодий самарадорлиги таҳлил қилинган. 

Муаллифнинг маълумотларига кўра, анъанавий ва интенсив 

усулда балиқ етиштириш харажатлари ҳисоблаб чиқилганда, 1 
га сув ҳавзаси майдонидан анъанавий усулдан 14 млн. сўм да-
ромад қилиниб, рентабеллик даражаси 54,6 фоизни, интенсив 
усулда эса 633 млн. сўм соф даромад қилиниб рентабеллик 
даражаси 237,5 фоизгача ошган. Бу ҳисоб-китобларидан шу 
нарса маълумки, келажакда интенсив усулда балиқ етиш-
тириш харажатларни оширадиган омилларни чуқур таҳлил 
қилиб, уни пасайтириш имкониятларини топиш муҳим вазифа 
ҳисобланади. Фикримизча, шундай имкониятлардан бири, бу 
асосий воситаларга қилинадиган харажатларни меъёр дара-
жасигача камайтиришдир. 

Хулоса. Сўнгги йилларда аҳолининг озиқ-овқат хавфсизли-
гини таъминлаш долзарб масалалардан бири бўлиб қолмоқда. 
Хусусан, сув ресурсларининг йилдан-йилга камайиб бориши, 
унумдор ерларнинг асоссиз равишда қишлоқ хўжалиги обороти-
дан чиқиши, яъни манфий трансформациянинг авж олганлиги, 
бори ҳам асосан деҳқончилик маҳсулотларини етиштириш 
учун ажратилаётгани ҳовуз балиқчилигининг келажагини хавф 
остига қўймоқда. Бутун дунёда ҳозирда экстенсив усулда балиқ 
етиштиришдан интенсив усулда балиқ етиштиришга ўтилмоқда. 
Интенсив усулда балиқ етиштириш харажатларнинг юқорилиги 
бу усулда илмий ёндашувни талаб қилади. 

Юқоридаги таҳлиллардан шундай хулоса қилиш мумкин:
а) интенсив усулда балиқ етиштириш нафақат самарадор-

ликни оширади, балки, балиқ етиштириш оборотига ижобий 
таъсир қилади, 

б) шунингдек, аҳолининг ўзини-ўзи банд қилиши таъмин-
ланади; 

в) аҳоли овқатланиш таомномасида таркибий ўзгаришларни 
вужудга келтириб, турмуш тарзини ўзгартиришга олиб келади. 

г) оиласига қўшимча даромад келтирилиши йўлга 
қўйилади.

Олим МУРТАЗАЕВ, и.ф.д., профессор,
Олим МУЙДИНОВ, таянч докторант,

ТДИУ Самарқанд филиали.

 QISHLOQ XO‘JALIGIDA MAVSUMIY MEHNAT QILISH 
DAVRINI QISQARTIRISH VA MEHNAT UNUMDORLIGIDAN 

SAMARALI FOYDALANISH
Annotation. The article defines the level of use of labor resources, the reduction of the period of seasonal labor in 

agriculture, the creation of small enterprises for the industrial processing of agricultural products, the organization of 
warehouses for agricultural products, indicators of overall labor productivity, the effective use of labor productivity.

O‘zbekiston Respublikasi Prezidentining Oliy Majlisga 
Murojaatnomasida “qishloq xo‘jaligidagi islohotlar, yer maydonlari 
to‘liq xususiy klaster va kooperatsiyalarga berilgani paxtachilikda 
hosildorlikni bir yilda o‘rtacha 10 foizga oshirish imkonini yaratdi... 

kambag‘allikni qisqartirish va qishloq aholisi daromadlarini 
ko‘paytirishda eng tez natija beradigan omil bu – qishloq xo‘jaligida 
hosildorlik va samaradorlikni keskin oshirishdir” [1] deb taʼkidlangan. 
Shu bois, qishloq xo‘jaligi ishlab chiqarish tarmoqlarining 

samaradorligi ularni zarur bo‘lgan miqdorda doimiy ravishda mehnat 
resurslari bilan taʼminlanishiga bog‘liq. 

Qishloq xo‘jaligi ishlab chiqarishida band bo‘lgan mehnat 
resurslarini tahlili shuni ko‘rsatadiki, ko‘pchilik ishlovchilar yoshlari 40 
yoshdan oshganlar tashkil etishi [2], kelajakda bu tarmoqni samarali 
rivojlanishiga salbiy taʼsir etishiga olib kelishi mumkin. 

Sababi, qishloq joylarida ijtimoiy va ishlab chiqarish 
infratuzilmalari, mehnatni motivatsiyalashning talabga javob 
bermasligi va ishlab chiqarishda innovatsion yangiliklardan yetarli 
darajada foydalanmaslik hisoblanadi. 

Qishloq xo‘jaligida mehnat resurslaridan mavsumiy mehnat qilish 
davrini qisqartirish va ulardan samarali foydalanishni tashkil etish 
uchun (1-rasm) quyidagi tadbirlarni amalga oshirish zarur.

Qishloq xo‘jaligida mehnat resurslari bandligini mavsumiyligini 
kamaytirish hisobiga birinchidan mehnat resurslari bandlik 
darajasini kamaytirishga erishilsa, ikkinchidan mehnat resurslari 
bandligini kamaytirish ishlab chiqarish xarajatlarini kamaytirish 
bilan birga mahsulot ishlab chiqarishni o‘sib borishini taʼminlaydi 
deb hisoblaymiz.

Ayrim iqtisodchilar mehnat resurslarining mavsumiy bandligini 
kamaytirish, kam miqdordagi ishchi kuchiga ko‘p miqdorda mahsulot 
ishlab chiqarishni taʼminlaydi, yaʼni ishlab chiqarish samarador 
bo‘ladi deb hisoblaydi. Biz bu fikrga maʼlum darajada qo‘shilgan 
holda o‘z fikrimizni bildirmoqchimiz.

Bizning fikrimizcha, qishloq xo‘jaligi ishlab chiqarish tarmoqlarida 
ham ularning biznes rejalarida ulardan foydalanishni ifoda etuvchi 
asosiy ko‘rsatkich “ish soati” ko‘rsatkichi orqali hisoblash zarur deb 
hisoblaymiz. Hozircha fermer xo‘jaliklarida band bo‘lgan mehnat 
resurslari bo‘lsa ularning mehnatlarini samaradorlik darajasini 
aniqlash mavhum darajada amalga oshirilmoqda.

Biz yuqorida keltirgan fikrlarini to‘liq tushunish uchun uni 
misolda ifodalaymiz. Masalan, mehnat resurslarini mehnat 
jarayonida ularni bandligini bir yilda 2586 ming soat deb belgilasak 
keyingi yilda bu ko‘rsatkich 2106 ming soatni tashkil etgan bo‘lsa, 
bandlikni aniqlashda umumiy bir yildagi ish kunini o‘rtacha 290 deb 
hisoblasak, bir yil ichida ish soatini aniqlashda 2586 ming. ish soatini 
2106 ming ish soatiga teng bo‘lgan bo‘lsa, ikki yil ichida ish kuni soati 
8,9 soat 7,2 soatga yoki 1,7 soatga kamayganini ko‘rish mumkin.

Bu ko‘rsatkich mehnat unumdorligining umumiy holatini 
ifodalovchi ko‘rsatkich deb hisoblasak to‘g‘ri bo‘ladi. Chunki ish kuni 
soatining 1,7 soatga kamayishi mehnat unumdorligidan samarali 
foydalanayotganini ko‘rsatadi. Bu iqtisodiy holatda tejalgan mehnat 
resurslaridan foydalanish samaradorligini aniqlash uchun ishlab 

chiqarish hajmini kengaytirish yoki ortiqcha mehnat resurslaridan 
boshqa tarmoq sohalarida foydalanish zarur.

Agarda serhosil va xarid qilish qiymati yuqori bo‘lgan 
o‘simlikshunoslik tarmog‘ida o‘simlik ekilsa va yetishtirilsa albatta u 
kishi boshiga yoki ish kuni soatiga nisbatan mahsulot ishlab chiqarish 
qiymatini o‘sishiga taʼsir etadi. Shu bilan birga o‘simliklarning 
xosildorligini oshirish bilan bog‘liq bo‘lgan agrotexnik shart-
sharoitlarni tashkil etishga eʼtibor berishni kuchaytirish zarur [4] deb 
hisoblaymiz. Agrotexnik tadbirlarni amalga oshirish kishi boshiga 
yoki ish soatiga mahsulot ishlab chiqarishda qishloq xo‘jaligida 
o‘simlikshunoslik tarmoqlarida ularni joylashtirishda agrotexnik 
tadbirlarni amalga oshirish nuqtai nazaridan eʼtiborga olish bilan 
birga mehnat haqlarini to‘lashda har bir mehnat resurslarini yakuniy 

bajargan ishi natijalarini eʼtiborga olish zarur deb 
hisoblaymiz.  Agrotexnik tadbirlarni amalga oshirish 
kishi boshiga yoki ish soatiga mahsulot ishlab 
chiqarishda qishloq xo‘jaligida o‘simlikshunoslik 
tarmoqlarida ularni joylashtirishda agrotexnik 
tadbirlarni amalga oshirish nuqtai nazaridan 
eʼtiborga olish bilan birga mehnat haqlarini to‘lashda 
xar bir mehnat resurslarini yakuniy bajargan ish 
natijalarini eʼtiborga olish zarur deb hisoblaymiz [5].

Qishloq xo‘jaligida mehnat resurslaridan samarali 
foydalanishda qishloq xo‘jaligi ishlab chiqarishini 
modernizatsiyalash va mexanizatsiyalashtirish 
asosida mehnat resurslaridan foydalanishni 
muqobillashtirish orqali uni samaradorligini 
oshirishga erishilsa biz bu yo‘lni tanlagan 
xolda qishloq xo‘jaligi ishlab chiqarish jarayoni 
talablariga nisbatan ortiqcha bo‘lgan ish kuchlaridan 

foydalanishni tashkil qilish uchun yangi qishloq xo‘jaligi ishlab 
chiqarish tarmoqlarini rivojlantirish orqali yoki iqtisodiyotning boshqa 
tarmoqlarida ularni ish joylari bilan taʼminlash xamda qishloq xo‘jaligi 
tarmoqlarida yetishtirilgan mahsulotlarni sanoat asosida qayta ishlab 
chiqarishni rivojlantirish hisobiga ulardan foydalanish zarur [6].

Qishloq xo‘jaligi tarmoqlaridagi mehnat turlarini ko‘pchilik 
mehnatni oddiy, uni bajarish uchun zarur bo‘lgan ilm-bilish 
tadbirkorikni, ishbilarmonlikni talab qilmaydi deb hisoblaydilar. 
Bu fikrga qo‘shilmagan holda ayta olamanki, qishloq xo‘jaligi 
ishlab chiqarish tarmoqlaridagi mehnat oddiy mehnat emas? 
balki u murakkab mehnat bo‘lib ishlab chiqarish jarayonini qishloq 
xo‘jaligida tashkil etishda ularning maʼlum ilm-bilimga va tajribaga 
ega bo‘lishlarini talab etadi. Demak,

- inson omilini qishloq xo‘jaligi ishlab chiqarishida uning mehnat 
qilish qobiliyatiga, mehnat qilish uchun yaratilgan shart-sharoitlarga, 
mehnatni ilmiy asoslangan normativlari asosida tashkil etishga, 
va zarur bo‘lgan ishlab chiqarish hamda ijtimoiy infratuzilmalarga 
bog‘liq;

- bozor sharoitida qishloq xo‘jaligi tarmoqlaridagi ishlab 
chiqarishda mehnat qilish xususiyatlarini eʼtiborga olgan holda 
mehnatni faollashtirish uchun uni motivatsiyalash usullaridan 
foydalanish;

- qishloq xo‘jaligi tarmoqlarida ishlab chiqarishni tashkil etish 
ularda, band bo‘lgan mehnat resurslaridan foydalanishning samarali 
tizimini tashkil etish asosidagina ularning moliyaviy va iqtisodiy 
faoliyatlarida yuqori natijalarga erishish mumkin.

Usmon BERDIMURODOV, i.f.f.d. (PhD), katta o‘qituvchi,
Atxam BOROTOV, t.f.f.d. (PhD), dotsent, 

“TIQXMMI” MTU.

1-rasm. Qishloq xo‘jaligi ishlab chiqarish sohalarida mehnat resurslari 
bandligining o‘sib borish zahiralari.

КОМПЬЮТЕР ТЕХНОЛОГИЯЛАРИ АСОСИДА ҒЎЗАНИНГ 
ГИДРОМОДУЛЬ РАЙОНЛАР БЎЙИЧА ИЛМИЙ 

АСОСЛАНГАН СУҒОРИШ ТАРТИБЛАРИНИ ИШЛАБ ЧИҚИШ
Аннотация. Ушбу мақолада глобал иқлим ўзгариши ва сув танқислигининг ошиб бориши муносабати билан 

Қорақалпоғистон Республикасида ғўзанинг сувга бўлган талабини метеорологик параметрлардан фойдаланган 
ҳолда ФАО услубиёти, яъни CropWat 8.0. дастури асосида аниқлаш бўйича олиб борилган илмий тадқиқотларнинг 
натижалари келтирилган. Ғўзанинг сувтежамкор, илмий асосланган суғориш тартиблари умум қабул қилинган 
гидромодуль районлар бўйича ишлаб чиқилиб, Қорақалпоғистон Республикасининг шимолий худудларида  ғўзанинг 
мавсумий суғориш меъёрлари 3400 (IX ГМР) - 6400 (I ГМР) м3/га ни ва Қорақалпоғистон Республикасининг жанубий 
худудларида  3600 (VIII ГМР) – 7000 (I ГМР) м3/га ни  ташкил этиши аниқланди.

Аннотация. В данной статье представлены результаты научных исследований по определению водопотребно-
сти хлопчатника в Республике Каракалпакстан в связи с глобальным изменением климата и увеличением дефицита 
воды с использованием метеорологических параметров на основе методологии ФАО, т.е. CropWat 8.0. Для общепри-
нятых гидромодульных районов разработаны водосберегающие, научно обоснованные режимы орошения хлопчат-
ника. В северных районах Республики Каракалпакстан оросительная норма для хлопчатника составляют 3400 (IX 
ГМР) - 6400 (I ГМР) м3/га, а в южных районах Республики Каракалпакстан - 3600 (VIII ГМР) - 7000. (I GMR) м3/га.

Annotation. This article presents the results of scientific research to determine the water demand of cotton in the Republic 
of Karakalpakstan in connection with global climate change and an increase in water scarcity using meteorological 
parameters based on the FAO methodology, that is, CropWat 8.0. Water-saving, scientifically based cotton irrigation regimes 
have been developed for generally accepted hydromodule areas. In the northern regions of the Republic of Karakalpakstan, 
the irrigation norm for cotton is 3400 (IX GMR) - 6400 (I GMR) m3/ha, and in the southern regions of the Republic of 
Karakalpakstan - 3600 (VIII GMR) - 7000. (I GMR)

Кириш. Глобал иқлим ўзгариши муаммоси инсоният кун 
тартибида долзарб бўлиб, бу сайёрамизда фақат ҳароратнинг 
ўртача йиллик кўтарилиши эмас, балки барча геотизимнинг 
ўзгариши, жаҳон океанининг кўтарилишининг юзага келиши, 
муз ва доимий музликларнинг эриши, ёғингарчиликнинг бир 
текисда ёғмаслигининг ортиши, дарёлар оқими режимининг 
ўзгариши ва иқлимнинг беқарорлиги билан боғлиқ бошқа 
ўзгаришлар ҳам демакдир. 

Иқлим ўзгариши натижасида Марказий Осиёда сўнгги 
50-60 йил давомида музликлар майдони тахминан 30 фо-
изга қисқарган. Башоратларга кўра, ҳарорат 20Сга ортганда 
музликлар ҳажми 50 фоизга, 40 °С га исиганда эса, 78 фо-
изга камаяди. Ҳисоб-китобларга кўра, 2050 йилгача Сирдарё 
ҳавзасида сув ресурси 5 фоизга, Амударё ҳавзасида 15 
фоизгача камайиши кутилмоқда. Ўзбекистонда 2015 йилгача 
бўлган даврда сувнинг умумий тақчиллиги 3 млрд куб метрдан 
ортиқни ташкил қилган бўлса, 2030 йилга бориб 7 млрд куб 
метрни, 2050 йилга бориб эса 15 млрд куб метрни ташкил 
қилиши мумкин [3, 4].

Республикамизда ва қишлоқ хўжалиги учун суғориш 
сувининг жиддий танқислиги кузатилмоқда ҳамда иқлим 
ўзгариши натижасида қишлоқ хўжалиги экинларини сув-
га бўлган талаби ортиб бораётганлиги сабабли қишлоқ 

хўжалигида сувдан самарали фойдаланиш устувор 
йўналиш ҳисобланади. Қорақалпоғистон Республикасида 
ёғингарчиликни таҳлил қилиш бўйича кўп йиллик маълумот-
лар шуни кўрсатадики, йиллик ёғин миқдори 60-70 мм ни таш-
кил этади. Ёғингарчиликнинг нотекис тақсимоти ва миқдорини 
камлиги, тупроқларнинг сувни ушлаб туриш қобилиятини 
пастлиги экинлар стрессининг асосий сабабларидандир [5, 
6]. Шунинг учун мамлакатимизнинг турли иқлим, тупроқ - ги-
дрогеологик шароитларида қишлоқ хўжалиги экинларининг 
сувга бўлган эҳтиёжини ФАО услубиёти асосида CropWat 8.0. 
моделидан фойдаланиш долзарб ҳисобланади.

Тадқиқотлар методикаси. Экинларни сувга бўлган эх-
тиёжи FAO томонидан ишлаб чиқилган СropWat 8.0 дастури 
асосида аниқланди. Алохида агроэкологик бирликларнинг 
эвапотранпрацияси (ET0) Penman Monteth усули бўйича 
аниқланди [7]. Тадқиқотларни олиб боришда тизимли тахлил 
ва математик статистика услубларидан хамда ПСУЕАИТИ 
нинг “Дала тажрибаларини ўтказиш услублари” дан фойда-
ланилди [8].

Натижалар ва муҳокама. Минтақамизда, жумладан, 
Республикамизда суғориладиган ерларни гидромодуль рай-
онлаштириш [9] хамда хар бир гидромодуль район бўйича 
қишлоқ хўжалиги экинларини илмий асосланган суғориш тар-


